
shrImahAlakShmIstotram from Vishnu Purana

ஶ்ரீமஹாலக்ஷ்மீஸ்தோத்ரம் விஷ்ணுபுராணாந்தர்க³தம்

ஶ்ரீக³ணேஶாய நம: ।
ஶ்ரீபராஶர உவாச
ஸிம்ஹாஸநக³த: ஶக்ரஸ்ஸம்ப்ராப்ய த்ரிதி³வம் புந: ।
தே³வராஜ்யே ஸ்தி²தோ தே³வீம் துஷ்டாவாப்³ஜகராம் தத: ॥ 1॥
இந்த்³ர உவாச
நமஸ்யே ஸர்வலோகாநாம் ஜநநீமப்³ஜஸம்ப⁴வாம் । var ஸர்வபூ⁴தாநாம்
ஶ்ரியமுந்நித்³ரபத்³மாக்ஷீம் விஷ்ணுவக்ஷ:ஸ்த²லஸ்தி²தாம் ॥ 2॥
பத்³மாலயாம் பத்³மகராம் பத்³மபத்ரநிபே⁴க்ஷணாம்
வந்தே³ பத்³மமுகீ²ம் தே³வீம் பத்³மநாப⁴ப்ரியாமஹம் ॥ 3॥
த்வம் ஸித்³தி⁴ஸ்த்வம் ஸ்வதா⁴ ஸ்வாஹா ஸுதா⁴ த்வம் லோகபாவநீ ।
ஸந்த்⁴யா ராத்ரி: ப்ரபா⁴ பூ⁴திர்மேதா⁴ ஶ்ரத்³தா⁴ ஸரஸ்வதீ ॥ 4॥
யஜ்ஞவித்³யா மஹாவித்³யா கு³ஹ்யவித்³யா ச ஶோப⁴நே ।
ஆத்மவித்³யா ச தே³வி த்வம் விமுக்திப²லதா³யிநீ ॥ 5॥
ஆந்வீக்ஷிகீ த்ரயீ வார்தா த³ண்ட³நீதிஸ்த்வமேவ ச ।
ஸௌம்யாஸௌம்யைர்ஜக³த்³ரூபைஸ்த்வயைதத்³தே³வி பூரிதம் ॥ 6॥
கா த்வந்யா த்வாம்ரு’தே தே³வி ஸர்வயஜ்ஞமயம் வபு: ।
அத்⁴யாஸ்தே தே³வதே³வஸ்ய யோக³சிந்த்யம் க³தா³ப்⁴ரு’த: ॥ 7॥
த்வயா தே³வி பரித்யக்தம் ஸகலம் பு⁴வநத்ரயம் ।
விநஷ்டப்ராயமப⁴வத்த்வயேதா³நீம் ஸமேதி⁴தம் ॥ 8॥
தா³ரா: புத்ராஸ்ததா²ऽऽகா³ரஸுஹ்ரு’த்³தா⁴ந்யத⁴நாதி³கம் ।
ப⁴வத்யேதந்மஹாபா⁴கே³ நித்யம் த்வத்³வீக்ஷணாந்ந்ரு’ணாம் ॥ 9॥
ஶரீராரோக்³யமைஶ்வர்யமரிபக்ஷக்ஷய:ஸுக²ம் ।
தே³வி த்வத்³த்³ரு’ஷ்டித்³ரு’ஷ்டாநாம் புருஷாணாம் ந து³ர்லப⁴ம் ॥ 10॥

த்வமம்பா³ ஸர்வபூ⁴தாநாம் தே³வதே³வோ ஹரி: பிதா । var த்வம் மாதா
ஸர்வலோகாநாம்
த்வயைதத்³விஷ்ணுநா சாம்ப³ ஜக³த்³வ்யாப்தம் சராசரம் ॥ 11॥
மா ந: கோஶஸ்ததா² கோ³ஷ்ட²ம் மா க்³ரு’ஹம் மா பரிச்ச²த³ம் ।
மா ஶரீரம் கலத்ரம் ச த்யஜேதா:²ஸர்வபாவநி ॥ 12॥
மா புத்ராந்மா ஸுஹ்ரு’த்³வர்கா³ந்மா பஶூந்மா விபூ⁴ஷணம் ।
த்யஜேதா² மம தே³வஸ்ய விஷ்ணோர்வக்ஷ:ஸ்த²லாஶ்ரயே ॥ 13॥
ஸத்த்வேந ஸத்யஶௌசாப்⁴யாம் ததா² ஶீலாதி³பி⁴ர்கு³ணை: ।
த்யஜ்யந்தே தே நரா:ஸத்³ய:ஸந்த்யக்தா யே த்வயாऽமலே ॥ 14॥
த்வயாऽவலோகிதா:ஸத்³ய: ஶீலாத்³யைரகி²லைர்கு³ணை: ।
குலைஶ்வர்யைஶ்ச பூஜ்யந்தே புருஷா நிர்கு³ணா அபி ॥ 15॥
ஸ ஶ்லாக்⁴ய:ஸ கு³ணீ த⁴ந்ய:ஸ குலீந:ஸ பு³த்³தி⁴மாந் ।
ஸ ஶூர:ஸ ச விக்ராந்தோ யஸ்த்வயா தே³வி வீக்ஷித: ॥ 16॥
ஸத்³யோ வைகு³ண்யமாயாந்தி ஶீலாத்³யா:ஸகலா கு³ணா: ।
பராங்க³முகீ² ஜக³த்³தா⁴த்ரீ யஸ்ய த்வம் விஷ்ணுவல்லபே⁴ ॥ 17॥
ந தே வர்ணயிதும் ஶக்தா கு³ணாஞ்ஜிஹ்வாऽபி வேத⁴ஸ: ।
ப்ரஸீத³ தே³வி பத்³மாக்ஷி மாऽஸ்மாம்ஸ்த்யாக்ஷீ: கதா³சந ॥ 18॥
ஶ்ரீபராஶர உவாச
ஏவம் ஶ்ரீ:ஸம்ஸ்துதா ஸம்யக் ப்ராஹ ஹ்ரு’ஷ்டா ஶதக்ரதும் ।
ஶ‍்ரு’ண்வதாம் ஸர்வதே³வாநாம் ஸர்வபூ⁴தஸ்தி²தா த்³விஜ ॥ 19॥
ஶ்ரீருவாச
பரிதுஷ்டாஸ்மி தே³வேஶ ஸ்தோத்ரேணாநேந தே ஹரே ।
வரம் வ்ரு’ணீஷ்வ யஸ்த்விஷ்டோ வரதா³ऽஹம் தவாக³தா ॥ 20॥
இந்த்³ர உவாச
வரதா³ யதி³மேதே³வி வரார்ஹோ யதி³ வாऽப்யஹம் ।
த்ரைலோக்யம் ந த்வயா த்யாஜ்யமேஷ மேऽஸ்து வர: பர: ॥ 21॥
ஸ்தோத்ரேண யஸ்ததை²தேந த்வாம் ஸ்தோஷ்யத்யப்³தி⁴ஸம்ப⁴வே ।
ஸ த்வயா ந பரித்யாஜ்யோ த்³விதீயோऽஸ்து வரோ மம ॥ 22॥

ஶ்ரீருவாச
த்ரைலோக்யம் த்ரித³ஶஶ்ரேஷ்ட² ந ஸந்த்யக்ஷ்யாமி வாஸவ ।
த³த்தோ வரோ மயாऽயம் தே ஸ்தோத்ராராத⁴நதுஷ்டயா ॥ 23॥
யஶ்ச ஸாயம் ததா² ப்ராத:ஸ்தோத்ரேணாநேந மாநவ: ।
ஸ்தோஷ்யதே சேந்ந தஸ்யாஹம் ப⁴விஷ்யாமி பராங்க்³முகீ² ॥ 24॥
ஶ்ரீபாராஶர உவாச
ஏவம் வரம் த³தௌ³ தே³வீ தே³வராஜாய வை புரா ।
மைத்ரேய ஶ்ரீர்மஹாபா⁴கா³ஸ்தோத்ராராத⁴நதோஷிதா ॥ 25॥
ப்⁴ரு’கோ:³ க்²யாத்யாம் ஸமுத்பந்நா ஶ்ரீ: பூர்வமுத³தே: ⁴ புந: ।
தே³வதா³நவயத்நேந ப்ரஸூதாऽம்ரு’தமந்த²நே ॥ 26॥
ஏவம் யதா³ ஜக³த்ஸ்வாமீ தே³வராஜோ ஜநார்த³ந: ।
அவதார: கரோத்யேஷா ததா³ஶ்ரீஸ்தத்ஸஹாயிநீ ॥ 27॥
புநஶ்சபத்³மா ஸம்பூ⁴தா யதா³ऽதி³த்யோऽப⁴வத்³த⁴ரி: ।
யதா³ ச பா⁴ர்க³வோ ராமஸ்ததா³பூ⁴த்³த⁴ரணீத்வியம் ॥ 28॥
ராக⁴வத்வேऽப⁴வத்ஸீதா ருக்மிணீ க்ரு’ஷ்ணஜந்மநி ।
அந்யேஷு சாவதாரேஷு விஷ்ணோரேகா²ऽநபாயிநீ ॥ 29॥
தே³வத்வே தே³வதே³ஹேயம் மாநுஷத்வே ச மாநுஷீ ।
விஷ்ணோர்தே³ஹாநுருபாம் வை கரோத்யேஷாऽऽத்மநஸ்தநும் ॥ 30॥
யஶ்சைதஶ‍்ரு’ணுயாஜ்ஜந்ம லக்ஷ்ம்யா யஶ்ச படே²ந்நர: ।
ஶ்ரியோ ந விச்யுதிஸ்தஸ்ய க்³ரு’ஹே யாவத்குலத்ரயம் ॥ 31॥
பட்²யதே யேஷு சைவர்ஷே க்³ரு’ஹேஷு ஶ்ரீஸ்தவம் முநே ।
அலக்ஷ்மீ: கலஹாதா⁴ரா ந தேஷ்வாஸ்தே கதா³சந ॥ 32॥
ஏதத்தே கதி²தம் ப்³ரஹ்மந்யந்மாம் த்வம் பரிப்ரு’ச்ச²ஸி ।
க்ஷீராப்³தௌ⁴ ஶ்ரீர்யதா² ஜாதா பூர்வம் ப்⁴ரு’கு³ஸுதா ஸதீ ॥ 33॥
இதி ஸகலவிபூ⁴த்யவாப்திஹேது:ஸ்துதிரியமிந்த்³ரமுகோ²த்³க³தா ஹி லக்ஷ்ம்யா: ।
அநுதி³நமிஹ பட்²யதே ந்ரு’பி⁴ர்யைர்வஸதி ந தேஷு கதா³சித³ப்யலக்ஷ்மீ: ॥ 34॥
॥ இதி ஶ்ரீவிஷ்ணுபுராணே மஹாலக்ஷ்மீ ஸ்தோத்ரம் ஸம்பூர்ணம் ॥

